
Врз основа на член 52 од Законот за високото образование (Службен весник на РМ бр. 35/08, бр. 103/08, бр. 26/09, бр. 34/09, бр. 99/09, бр. 115/10, бр. 17/11 и бр. 51/11 ) и член 37 од Статутот на Првиот приватен универзитет - ФОН, Сенатот на Универзи​тетот, на  седницата одр​жана на 30.05.2011 година, го донесе следниот:

П Р А В И Л Н И К 
ЗА ДИСЦИПЛИНСКА ОДГОВОРНОСТ НА СТУДЕНТИТЕ 
НА ФОН УНИВЕРЗИТЕТОТ 
Општи одредби
Член 1

Со овој Правилник се уредува начинот и постапката за утврдување на дисциплинска одговорност на студентите на ФОН Уни​верзитетот, видовите на дисциплински прекршоци, видовите на дисциплински мерки и условите под кои тие можат да бидат изречени. 
Член 2 

Студент на ФОН Универзитетот (во понатамошниот текст Универзитетот) во смисла на овој Правилник, е физичко лице запишано на прв, втор или трет циклус на студии на факултет во состав на Универзитетот. 

Студент од став 1 на овој член се смета и студент - гостин и посетител на програма за континуирано усовршување која се реализира на факултет во состав на Универзитетот. 

Обрски на студентот 

Член 3 

Студентот на Универзитетот е должен: 

· да се придржува на одредбите утврдени со  Законот за високо образование, Статутот и општите акти на Универзитетот и на факулте​тите во состав на Уни​верзитетот, 

· да го чува угледот и да ги почитува правата на  вработените на Универзитетот и на останатите студенти на Универзитетот, 

· да ја почитува пропишаната дисциплина и вообичаените правила на однесување во рамките на универзитетската заедница и уредно да ги извр​шува обрските кои произлегуваат од статусот студент. 

Однос меѓу дисциплински прекршок и кривично дело 

     Член 4

Утврдена одговорност од страна на дисциплинските органи на Универзитетот за дејствие кое има обе​лежје на кривично дело или прекршок, не ја исклучува можноста за водење кривична или прекршочна постапка.
Дисциплинските органи на Универзитетот можат да ја прекинат дисциплинската постапка до окончување на кривичната или прекршочната постапка за дејствието од став 1 на овој член.
Дисциплински прекршоци 
Член 5

Дисциплински прекршок е дејствие кое претставува повреда на обврските кои произлегуваат од статусот студент и кое е сторено со намера или од крајно невнимание.
Член 6
Дисциплинските прекршоци се категоризирани како полесни или потеш - 

ки.
Член 7
Полесни дисциплински прекршоци се: 

· кршење на редот на предавања, вежби, испити и други облици на настава, кое не е предвидено како тежок дисциплински прекршок; 

· намерно нанесување материјална штета на средствата на Универзитетот, доколку штетата не надминува парична вредност од 30.000 денари; 

· навредување на останатите студенти на Универзитетот; 
· доаѓање на студентот на настава, вежби или на полагање испити или колоквиуми во алкохолизи​рана состојба или под дејство на опојни дроги; 

· непридржување на прописите за заштита при работата. 

Член 8
Потешки дисциплински прекршоци се: 

· користење недозволени средства на испит и полагање испит спротивно на утврдените правили за студирање; 

· полагање испит за друго лице; 

· преправање и впишување податоци во јавна исправа која ја издава Универ​зитетот или нејзино користење; 

· преправање или допишување податоци во евиденцијата која ја води Универ​зитетот или нејзино користење; 

· кражба на имот на Универзитетот или имот на вработените и студентите; 

· предизвикување тепачка или учествување во тепачка во просториите или во дворот на Универзитетот, како и предизвикување нереди на овие места; 

· ширење национална, верска, расна или друг вид нетрпеливост; 

· намерно загрозување на безбедноста со непридржување на прописите за заштита при работата; 

-     нанесување навреда на наставниците, соработниците и на другите   

      вработени,  како и на гостите на Универзитетот;

· наведување на користење алкохол или опојни дроги или давање или помагање во користење алкохол или опојни дроги или користење на истите во просториите на Универзитетот; 

· партиско и верско организирање и дејствување во просториите на Универзитетот; 

· насилно попречување на наставата на Универзитетот; 

· неовластено умножување материјали за подготовка на испити (фотокопи​рање на учебеник и друг авторски заштитен материјал) со цел ставање во промет и стекнување матери​јална корист; 

· неовластено користење на техничките средства во лабораториите и во другите простории на Универзитетот; 

· три правосилно изречени опомени или два укори за дисциплински прекршо​ци направени во текот на дотогашното студирање.
Дисциплински мерки 
Член 9
На сторителот на дисциплински прекршок може да му се изречат следните дис​циплински мерки: 

· опомена; 

· јавна опомена; 

· привремено отстранување од Универзитетот; 

· исклучување од Универзитетот. 

Опомена и јавната опомена се изрекуваат на сторителот на полесен дисциплински прекршок, а привремено отстранување или исклучување од Универзитетот, се изрекуваат во случај на сторен потежок дисциплински прекршок. 
Член 10
Привремено отстранување од Универзитетот не може да биде пократко од 15 наставни недели ниту подолго од 30 наставни недели. 

Привременото отстранување од Универзитетот започнува првиот работен ден на наставната недела која следува по донесувањето на конечната одлука за изрекување на оваа дисциплинска мерка. 

За време на траењето на дисциплинската мерка од став 1 од овој член, на студентот му мирува статусот на Универзитетот. 

Член 11
Две правосилно изречени јавни опомени или едно привремено отстранување од Универзитетот, за дисциплински прекршоци направени во текот на дотогашното студи​рање, повлекуваат при следниот тежок дисциплински прекршок дисциплинска мерка исклучување од Универзитетот. 

Олеснителни и отежувачки околности 
Член 12
При изрекувањето на дисциплинските мерки во предвид се земаат и  олесни​телните и отежувачките околности, а особено: 

· тежината на прекршокот и последиците од истиот; 

· степенот на одговорност на студентот; 

· условите под кои е направен прекршокот; 

· претходното однесување на студентот; 

· однесувањето на студентот во текот на постапката; 

· социјалниот статус на студентот; 

· ставот на оштетениот;
· други релевантни околности.
Дисциплински органи 
Член 13
Дисциплински органи кои ги водат дисциплинските постапки се: 

1) дисциплинска комисија на факултетот како првостепен орган (во натамош​ниот текст: првостепена комисија); 

2) дисциплинска комисија на Универзитетот како второстепен орган (во ната​мошниот текст: второстепена комисија). 

За дисциплински прекршок кој студент ќе го направи на два или повеќе факултети во состав на Универзитетот, одлучува ad hoc дисциплинска комисија од три члена која ја именува ректорот, од кои еден член е студент кој го  делегира Студентскиот парламент на Универзитетот. 

Член 14
Првостепената комисија има три члена. 
Претседателот на првостепената коми​сија и еден нејзин член го избира Наставно-научниот совет на факултетот од редот на наставниците, а еден член избира Студентскиот парламент, од редот на студентите. 

Второстепената комисија има пет члена. 
Претседателот на второстепената ко​мисија и два нејзини члена ги избира Сенатот на Универзитетот од редот на настав​ни​ците на Универзитетот, а два члена избира Студентскиот парламент на Универзитетот од редот на студенти.

                Член 15
Мандатот на членовите на првостепената и второстепената комисија од редот на наставниците трае три години, а мандатот на членовите од редот на студентите трае една година. 
Мандатот на членовите на комисиите од став 1 на овој член може да се повтори само еднаш последователно. 

Првостепена дисциплинска постапка 
Член 16
Дисциплинска пријава против студент на Универзитетот може да поднесе наставник, соработник, лице вработено на Универзитетот, студент или друго заинтересирано лице. 

Во дисциплинската пријава мора да се назначат: 

· име и презиме на студентот, 

· време, место и начин на извршување на дисциплинскиот прекршок, 

· податоци за штетата ако таа настанала, 

· докази и потпис на подносителот. 

Пријавата се поднесува во писмена форма, непосредно, со редовна или електрон​ска пошта. 

Пријава поднесена преку електронска пошта мора да е потврдена со своерачен потпис на подносителот најдоцна седум дена од денот на поднесувањето. 
Член 17
Дисциплинската пријава се поднесува до деканот на факултетот на кој студира студентот за кој постои основано сомневање дека сторил дисциплински прекршок. 

Пред да донесе одлука за понатамошното постапување  во врска со дисциплинска пријава, деканот ќе и наложи правната служба на Универзитетот да побара писмена изјава од студентот во врска со пријавениот дисциплински прекршок.
Член 18
Деканот со решение ќе ја отфрли дисциплинската пријава ако утврди: 

· дека повредата не претставува дисциплински прекршок предвиден со овој Правилник; 

· дека настапила застареност за водење дисциплинска постапка. 

Член 19
Ако деканот смета дека наводите во дисциплинската пријава имаат основа за водење дисциплинска постапка ќе поднесе барање за покренување дисциплинска постапка. 

Барањето за покренување дисциплинска постапка се доставува до првостепената комисија, во рок од 48 часа од приемот на дисциплинската пријава.   

Барањето за покренување дисциплинска постапка содржи: 

· име и презиме на студентот против кој се покренува постапката; 

· опис на дисциплинската повреда и одредбата од Правилникот во која истата е предвидена; 

· околностите од кои произлегува основаноста на сомнежот дека студентот направил дисциплински прекршок; 

· докази. 

Дисциплинска постапка во смисла на член 13 став 2 од овој Правилник  покре​нува ректорот на Универзитетот.

Член 20
Студент против кој е покрената дисциплинска постапка (во натамошниот текст: обвинет) не може да се испише од факултетот сè до правосилно завршување на  дис​циплинската постапка. 

Член 21
Ако првостепената комисија по приемот на барањето смета дека дисциплин​скиот прекршок има обележја на кривично дела, ќе поднесе пријава до надлежниот јавен обвинител. 

Во случај од став 1 од овој член, првостепената комисија ќе одлучи дали ќе зака​же расправа или ќе ја прекине  дисциплинската постапка до донесување одлука во врска со поднесената кри​вичната пријава. 

Член 22
По прием на барањето за покренување дисциплинска постапка претседателот на првостепената комисија закажува расправа на која ги повикува обвинетиот и подносителот на пријавата, а по потреба и сведоци, вешти лица и друга лица. 
Во поканата обвинетиот ќе се поучи дека има право да ангажира бранител кој може да присуствува на расправата. Со поканата на обвинетиот му се доставува барањето од став 1 на овој член.
 Поканата на обвинетиот му се доставува најдоцна пет дена пред одржување на расправата.  

Член 23
Во случај на изостанок од  расправата на уредно повиканиот обвинет или на неговиот бранител, расправата ќе се одложи. 

Ако лицата од став 1 на овој член не се одзват ниту на следната уредно доставена покана, а изостанокот не го оправдале, расправата ќе се одржи во нивно отсуство. 

Член 24
За седниците на комисијата се води записник. 

Записникот го води лице вработено во службата на Ректоратот кое ќе го опре​дели ректорот. 
Во записникот се внесува називот на комисијата, имињата и презими​ња​та на присутните членови на комисијата, местото, денот и часот на одржување на седницата, предметот на постапка, имињата и презимињата на присутните учесници во постапката, сведоците и другите лица кои присуствуваат на сед​ницата. Во записникот се внесува и податок за тоа кои од повиканите лица не се присутни и дали истите уредно се повикани на сед​ница. 

Записникот треба да содржи податоци за сите активности превземени на сед​ни​цата, а особено дали истата е јавна или јавноста била исклучена, содржината на на​водите на учесниците, нивните предлози, доказите кои се изведени и доказите кои се пону​дени, содржината на исказите на сведоците, како и одлуките донесе​ни на седницата. 

Записникот мора да се води уредно и во него ништо не смее да се бриши, до​дава или менува. 

Учесниците во постапката имаат право да го прочитаат записникот, а тоа право го имаат и лицата кои давале изјави, но само во делот на записникот кој се однесува на содржината на нивните изјави. 

Учесниците имаат право да побараат копии од записникот. 

Записникот го потпишуваат претседателот на комисијата и записни​чарот. 

Ако обвинетиот е лице со посебни потреби, расправата ќе се води со помош на соодветно стручно лице. 

Член 25
По завршување на расправата првостепената комисија може да ја запре дисциплинската постапка или обвинетиот да го ослободи од одговорност или да го прогласи за виновен. 

Член 26
Решение за запирање на дисциплинската постапка првостепената комисија до​несува кога ќе констатира дека настапила застареност за водење на дисциплинската постапка. 

Член 27
Решение за ослободување на оптужениот од одговорност првостепена комисија донесува: 

· ако констатира дека повредата не претставува дисциплински прекршок кој е  предвиден со овој Правилник; 

· ако постојат околности кои ја исклучуваат одговорноста; 

· ако не е докажано дека оптужениот го направил дисциплинскиот прекршок. 

Ако при донесувањето на решението од став 1 од овој член комисијата утврди дека предлагачот предлогот го поднел злонамерно, тогаш комисијата може против предлагачот да покрене постапка за утврдување повреда на морал​ните принципи и стандарди пропишани со Етичкиот кодекс на ФОН Универзитетот.
Член 28
Решението содржи вовед, диспозитив, образ​ложение, изречената дисциплинска мерка и правна поука.

Доколку со прекршокот студентот предизвикал материјалната штета, со решението ќе биде задолжен истата да ја надомести. 

Решението го потпишува претседателот на првостепената дисциплинска комисија.

Решението му се врачува на студентот лично или преку препорачана пошта, во рок од осум дена од денот на донесување.
Еден примерок од решението се доставува до деканот. 
Второстепена дисциплинска постапка 
Член 29
Против решението на првостепената комисија жалба можат да поднесат: 

· студентот кој е странка во првостепената дисциплинска постапка; 

· подносителот на дисциплинската пријава. 
Член 30
Жалбата се поднесува во рок од осум дена од денот на приемот на првостепе​ната одлука. 

Жалбата се поднесува на првостепената комисија која ја проследува до второ​степената комисија заедно со останатите списи на предметот во рок од седум дена од денот на приемот на жалбата. 

Член 31
Претходното испитување на благовременоста и дозволеноста на жалбата врши претседателот на второстепената комисија, кој со решение ја отфрла ако таа е неблаго​времена или недозволена. Ова решение се доставува до странките во постапката. Решението  е конечно и против него не може да се поднесе жалба. 

Жалбата е неблаговремена ако е поднесена по истекот на рокот од став 1 од член 30 од овој Правилник.
Жалбата е недозволена ако е поднесена од страна на лице кое не е странка во постапката, согласно со член 31 од овој Правилник. 

Член 32
Основи за поднесување на жалба се: 

· повреда на правилата на постапката пропишани со овој Правилник, 

· погрешно или непотполно утврдена фактичка состојба и 

· погрешна примена на одредбите на Правилникот. 

Член 33
За жалбата второстепената комисија одлучува на седница на која ги повикува обвинениот и неговиот бранител. 

Неоправданото изостанување на обвинетиот или бранителот не претставува причина за одложување на седницата. 

Второстепената комисија може да ја потврди одлуката на првостепената комисија, да ја преиначи одлуката или да ја врати на повторно разгледување. 

Член 34
За извршување на правосилната одлука на дисциплинските органи се грижи деканот на факултетот на кој студира студентот, односно ректорот, доколку студентот студира на два или повеќе факултети во рамките на Универзитетот. 

Застареност  
Член 35
Застареност за покренување на дисциплинска постапка настапува по истекот на 3 (три) месеци од денот на сознавањето за дисциплинскиот прекршок и сторителот, а најдоцна 6 (шест) месеци од денот кога е направен прекршокот. 
Застареноста за извршување на дисциплинската мерка настапува по истекот на два месеци од денот на правосилната одлука со која е изречена мерката. 

Преодни и завршни одредби 

Член 36
Дисциплинските постапки започнати пред стапување на сила на овој Правилник ќе завршат според прописите по кои се започнати. 

Дисциплинска постапка се смета за започната ако на пропишан начин е поднесено барање за нејзино покренување. 
                 Член 37


Првостепените дисциплински комиии и второстепената дисциплинска комисија ќе се формираат во рок од 30 дена од стапување на сила на овој правилник.

  Член 38

Овој Правилник стапува на сила со денот на објавување во Билтенот на Уни​вер​зитетот.
Скопје, 30.05.2011




                                       Претседавач на Сенат 
        
                 Ректор

  ________________________________
               проф. д-р Александар Николовски

